
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2016 ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ ՎԵՐԱԲԱՇԽՈՒՄ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 

 
«Հայաստանի Հանրապետության բյուջետային համակարգի մասին» Հայաստանի Հան​րապետության օրենքի 23-րդ հոդվածի 3-րդ մասին համա​պա​տասխան` Հա​​յաս​տա​նի Հանրապետության կառավարությունը     ո ր ո շ ու մ   է.

1. «Հայաստանի Հանրապետության 2016 թվականի պետական բյուջեի մասին» Հա​յաս​տանի Հանրապետության օրենքում կատարել վե​րա​բաշխում և Հայաստանի Հան​րա​պե​​տու​​թ​յան կառավարութ​յան 2015 թվականի դեկ​տեմ​բերի 24-ի «Հայաստանի Հան​րա​պե​տու​թյան 2016 թվականի պետական բյուջեի կա​տա​րումն ապա​հովող միջոցա​ռում​ների մա​սին» N 1555-Ն որոշ​​ման մեջ կատարել փոփո​խություններ՝ համա​ձայն NN 1, 2, 3 և 4 հավել​ված​նե​րի:

2. Սույն որոշումն ուժի մեջ է մտնում պաշտոնական հրապարակմանը հաջորդող օր​վանից:

ՀԻՄՆԱՎՈՐՈՒՄ

«Հայաստանի Հանրապետության 2016 թվականի պետական բյուջեում վե​րա​բաշխում և Հա​յաս​տանի Հանրապետության կառա​վա​րու​թյան 2015 թվականի դեկտեմբերի 24-ի N 1555-Ն որոշ​ման մեջ փոփոխություններ կա​տա​րելու մասին» ՀՀ կառավարության որոշման նախագծի ընդունման
1. Անհրաժեշտությունը. ՀՀ կառավարության վերը նշված որոշման նախագծի (այսու​հետ` Նախագիծ) ըն​դու​նումը պայմա​նավորված է ՀՀ 2016 թվականի պետական բյու​ջե​ով նա​​խա​տեսված ՀՀ կա​ռա​վա​րության պահուստային ֆոնդի գծով ս.թ. առաջին կիսամյակի համար նախատեսված հատ​կա​ցում​նե​րի ան​բա​վա​րա​րության հետևան​քով այդ ուղղութ​յուն​նե​րով լրացու​ցիչ մի​ջոց​ներ նա​խատեսելու անհրա​ժեշտությամբ:

2. Ընթացիկ իրավիճակը և խնդիրները. 
ՀՀ 2016 թվականի պետական բյուջեով նախատեսված

ա) «Բույսերի պաշտպանության միջոցառում​ներ» ծրագրով հատկացումների ծավալը սահ​մանվել է 150.0 մլն դրամ, որից «Հատուկ նպատակային այլ նյութեր» հոդվածով` 84.6 մլն դրամ: Այս հոդվածով նախատեսված գումարի դիմաց 2016 թվականի հունվարի 1-ի դրու​թ​​յամբ առ​կա է շուրջ 52.5 մլն դրամի դեբիտորական պարտք և շուրջ 6.4 մլն դրամի պահես​տա​​վոր​ված միջոցների մնացորդ, այսինքն, վերը նշված ծրագիրը հնարավոր է կատարել, առանց վեր​ջի​նիս իրականացման ընթացքին վնաս տալու, շուրջ 58.9 մլն դրամով պակաս ֆի​​նան​սա​վոր​մամբ:

բ) «Գյուղատնտեսական կենդանիների պատվաս​տում» ծրագրի «Կենսապատվաս​տուկ​ների ձեռքբերում» բաղադրիչով սահմանվել է 594.0 մլն դրամ, որից «Առողջապահական և լաբորատոր նյութեր» հոդվածով 2016 թվականի գնում​​ների պլանով նախատեսված 331.2 մլն դրամի պատվաստանյութերի ձեռքբերումը հնա​​​րավոր է եղել իրականացնել 264.2 մլն դրա​մով, այսինքն առաջացել է միջոցների տնտե​սում 67.0 մլն դրամի չափով: Նշված գումարից ՀՀ կառավարության 2016 թվականի մարտի 3-ի N 246-Ն որոշ​մամբ 40.7 մլն դրամն ուղղվել է 2016 թվականի գնումների պլանով չնախա​տես​ված պատ​վաստանյութերի ձեռքբերմանը, որի արդյունքում տնտեսումը կազմել է շուրջ 26.3 մլն դրամ:

գ) «Օտարերկրյա պետություններից, միջազգային կազմակերպություններից և այլ ար​տա​քին աղբյուրներից ստացած վարկերի սպասարկում (տոկոսավճար)» ծրագրով սպաս​վում է շուրջ 300.0 մլն դրամի տնտեսում:
Այսպիսով, ՀՀ 2016 թվականի պետական բյուջեով նախատեսված վերը նշված ծախ​սա​յին ծրագրերով սահմանված հատկացումների տարեկան ծավալը հնարավոր է կրճատել շուրջ 385.2 մլն դրամով: 

ՀՀ 2016 թվականի պետական բյու​ջե​ով նախատեսված ՀՀ կառավարության պա​հուս​տա​յին ֆոնդի գծով առկա է միջոցների ան​բա​վա​րա​րություն, որի հետևան​քով, ծախ​սերի կատարման բնականոն ֆինանսավորումն ապահովելու նպատակով, նշված ֆոնդը համալր​վելու կարիք ունի:
3. Կարգավորման նպատակը և բնույթը. Նախագծի նպատակն է ՀՀ 2016 թվա​կանի պետական բյուջեով նախատեսված «ՀՀ կառավարության պահուստային ֆոնդ» ծախ​սա​յին ծրագ​րի գծով սահմանված հատկացումների գու​մարն ավելացնել 385.2 մլն դրամով՝ ի հա​շիվ «Օտարերկրյա պետություններից, միջազգային կազմակերպություններից և այլ ար​տա​քին աղբյուրներից ստացված վարկերի սպասարկում (տոկոսավճար)», «Բույսերի պաշտ​պա​նության միջոցառումներ» և «Գյուղատնտեսական կենդանիների պատվաստում» ծախ​​սա​յ​ին ծրագ​րերի գծով սահմանված հատկացումների ազատվող միջոցների` միջծրագրային վե​րաբաշխման եղակակով:

4. Տվյալ բնագավառում իրականացվող քաղաքականությունը. Նախագիծը չի նա​խա​​տե​սում բյուջետայվորման բնագավառում իրականացվող քաղաքականության փոփո​խու​թ​յուն:

5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ ֆինանսների նախարարության կողմից և Նախագծի մշակման գործ​​​​​ընթացում այլ ինստիտուտներ և անձիք չեն ներգրավվել: Հասարակությունը Նա​խագծի մշակմանը նույնպես չի մասնակցել:

6. Ակնկալվող արդյունքը. ՀՀ 2016 թվա​կանի պետական բյուջեով նախատեսված ՀՀ կառավարության պահուստային ֆոնդից ընթացիկ տարում ծախսերի սահուն կեր​պով իրակա​նա​ցման համար բավարար պայմանների ստեղծումն է: 

ՏԵՂԵԿԱՆՔ
«Հայաստանի Հանրապետության 2016 թվականի պետական բյուջեում վե​րա​բաշխում և Հա​յաս​տանի Հանրապետության կառա​վա​րու​թյան 2015 թվականի դեկտեմբերի 24-ի N 1555-Ն որոշ​ման մեջ փոփոխություններ կա​տա​րելու մասին» ՀՀ կառավարության որոշման նախագծի ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
Նախագծի ընդունումը ինչպես պետական բյուջեի, այնպես էլ հա​մայնք​ների բյուջեների եկամուտների և ծախսերի փոփոխություն չի առաջացնում:

ՏԵՂԵԿԱՆՔ
«Հայաստանի Հանրապետության 2016 թվականի պետական բյուջեում վե​րա​բաշխում և Հա​յաս​տանի Հանրապետության կառա​վա​րու​թյան 2015 թվականի դեկտեմբերի 24-ի N 1555-Ն որոշ​ման մեջ փոփոխություններ կա​տա​րելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​նե​րի ան​հրաժեշտություն չի առաջացնում:













